
Inatsisartuni ilaasortaq Kristian Jeremiassen, Siumut 

-/Maani 

 

§ 36, imm. 1 naapertorlugu apeqqut nr. 2010-254-imut akissut 
 

Asasara Kristian Jeremiassen 

 

Apeqqummik imaattumik saqqummiussaqarputit: 

 

KNR-imi tv digitaliusut kanalit sisamanut amerlineqarnissaat qanoq akeqarpa 

suminngaanniillu akilerneqarpat? 
 

Teknologiikkut ineriartornerup kingunerisaanik tv-kkut aallakaatitsissutit analogiusut 

pisoqalisimapput, taamaattumillu nassitsissutit analogiusut nassitsissutinik digitaliusunik 

taarsersorneqarnissaat pisariaqarpoq. Nassitsissutit digitaliusut atorneqalernissaat 

2010-miit 2012-imut ingerlanneqassaaq. 

 

Aningaasat aningaasanut inatsimmi kontomit 73.01.05 aaneqassapput. 

Dekoderit 6.600-t inissiani Namminersorlutik Oqartussanit pigineqartuni atugassat 

pisiarineqarput. Dekoderit najugaqarfiit ataasiakkaat, naatsorsuuserinermi teknikkikkut 

namminersortuusut pisiaraat. Taamaalilluni attartortut ineqarnermut akiliutit aqqutigalugit 

akiliisuupput. Dekoderimut ataatsimut aningaasartuutit 260 koruunit missaanniipput. 

Aningaasartuutit najugaqarfimmi nalinginnaasumik sillimmataasartut iluanni 

akilerneqarput, taamaattumillu tamanna ineqarnermut akiliutit qaffannerinik 

kinguneqassanngilaq. 

Neriuppunga matuma siuliani akissutiga naammagissagit, aammalu apeqquteqarninni 

qutsavigaakkit. 

Inussiarnersumik inuulluaqqusillunga 

